




Opis projekta
Projekat „Podrška građanima u borbi protiv korupcije (ACFC)“ provode 
Centri civilnih inicijativa (CCI), kao glavni implementator, te Transparency 
International BiH (TIBiH) i Centar za razvoj medija i analize (CRMA) 
kao partneri na projektu, a podržan je od strane Američke agencije za 
međunarodni razvoj (USAID). Projekat se implementira u periodu 
septembar 2019 – septembar 2024. godine.

Cilj projekta ACFC je povećati učešće građana u borbi protiv korupcije, te su 
sve projektne aktivnosti dizajnirane i osmišljene na način da potiču snažan i 
održiv antikorupcijski aktivizam u cijeloj zemlji i na svim nivoima. Projekat 
ACFC ima za svrhu da civilno društvo bude reprezentativno i kredibilno u 
borbi protiv korupcije.

U okviru projekta realizuju se sljedeće aktivnosti: 
•	 Monitoring i zagovaranje antikorupcijskih legislativa u sljedećim 

oblastima: sukob interesa, zaštita zviždača, javne nabavke i zloupotreba 
javnih sredstava u izbornim kampanjama;

•	 Uključivanje građana i izgradnja kulture koja odbacuje korupciju 
•	 Koordinacija i izgradnja kapaciteta uključenih organizacija



Više na portalu antikorupcija.info
Kontaktirajte ih putem njihovih FB stranica!

Antikoruptivni aktivizam širom 
Bosne i Hercegovine



•	 Banja	Luka
•	 UG “Restart Srpska 
•	 Unija udruženja poslodavaca 

Republike Srpske”
•	 Udruženje „Misli dobro“
•	 UG “Put pravde”
•	 Centar za edukaciju “Pro Educa”
•	 NGG “Protiv kamenoloma Planina u 

naselju Karanovac”
•	 Udruženje „Perpetuum Mobile - 

Institut za razvoj mladih i zajednice“

•	 Bijeljina
•	 Helsinški odbor za ljudska prava 
•	 NGG “Zaustavimo nelegalnu 

eksploataciju šljunka u Bijeljini”

•	 Bjelašnica
•	 NGG „Za zaustavljanje nelegalne 

gradnje na Bjelašnici i Igmanu“

•	 Brčko
•	 NGG “Za transparentno finansiranje 

neprofitnih organizacija iz budžeta 
Brčko distrikta”

•	 NGG “Za priznate diplome od 
akreditovanih visokoskolskih 
ustanova u Brčko distriktu BiH”

•	 Omladinski centar Vermont
•	 UG „Demos“ 

•	 Breza	
•	 NGG „Za uklanjanje nelegalne 

deponije u naselju Nedići, Breza“

•	 Bugojno
•	 NGG „Poriče“

•	 Bužim
•	 Udruženje distrofičara Bužim

•	 Doboj
•	 NGG “Za legalnu eksploataciju 

minerala iz korita rijeke Bosne”
•	 NGG “Licencirane i akreditovane 

visokoškolske ustanove - validne i 
priznate diplome”

•	 NGG „Uklonite Heksan iz 
Kotorskog“,

•	 Centar za humanu politiku
•	 UG “Tolerancijom protiv različitosti 

(ToPeeR)”

•	 Drvar
•	 NGG “Drvar bez nelegalnog otpada“

•	 Foča
•	 NGG “Sačuvajmo rijeke Foče”

•	 Goražde
•	 NGG “Spasimo Drinu”
•	 NGG „Goražde bez pesticida“
						
•	 Istočno	Sarajevo
•	 NGG “Stop izgradnji mHE na 

Kasindolskoj rijeci”
•	 “Ženski interaktivni ruralni centar” 

(ŽIR)

•	 Jablanica
•	 NGG “Za Doljanku”

•	 Konjic
•	 NGG “Neretvica - Pusti me da tečem”

•	 Kozarska	Dubica
•	 NGG “Reaguj protiv nepravilnosti 

koji ugrozavaju zdravlje i zivotnu 
sredinu” 

•	 Kreševo
•	 NGG “Kreševski građanski pokret”

•	 Kakanj
•	 NGG „Park prirode Trstionica i 

Boriva“

•	 Livno
•	 UG “Centar za građansku saradnju” 

CGS Livno

•	 Maglaj
•	 NGG „Za legalnu eksploataciju 

minerala u gornjem toku rijeke 
Bosne“, 

•	 UG Fojničani

•	 Mostar
•	 NGG “Jer nas se tiče”
•	 NGG “Stop izgradnji mHE Buna I i 

II” 
•	 NGG „Stop nelegalnoj gradnji na 

Bijelom Brijegu“
•	 NGG „Ne na Buni i u mome Blagaju“
•	 NGG „Građanska inicijativa Kuti“
•	 Udruga za unapređenje kvalitete 

življenja Futura Mostar
•	 UG Bura info

•	 Petrovo
•	 NGG „Čuvari Ozrena“

•	 Prijedor
•	 Udruženje za zaštitu potrošača DON 

Prijedor
•	 NGG „Budi moj glas“

•	 	Sarajevo
•	 NGG “Hastahana park”
•	 NGG „Zgrada“
•	 NGG “Inicijativa KCUS”
•	 Udruženje „Ja BIH u EU“
•	 Udruženje poslodavaca u Federaciji 

BiH
•	 BIRN BiH
•	 Udruženje “Baby Steps”
•	 Udruženje Sindikat uposlenika Fonda
•	 NGG „Spas u zadnji čas – Spasimo 

Dobrinju“
•	 Unija za održivi povratak i integracije 

u BiH   
•	 Centar za razvoj omladinskog 

aktivizma (CROA)
•	 Inicijativa za šumarstvo i okoliš
•	 Aarhus centar
•	 Udruženje profesionalaca, trenera i 

službenika za javne nabavke u BiH 
(UPTIS)

•	 NGG „Hoćemo pitku vodu i čist 
zrak – protiv nelegalne gradnje na 
Bjelašnici i Igmanu“

•	 Šipovo	
•	 NGG “Farmeri”
	
•	 Tešanj
•	 NGG “Netransparentno 

trošenje sredstava iz budžeta za 
vodosnabdjevanje građana” 

•	 Trebinje
•	 UG “Stop mobbing”
•	 NGG „Pokret za restituciju Trebinje“ 

•	 Trnovo
•	 NGG “Stop nelegalnom odlaganju 

otpada na Krupačkim stijenama”

•	 Tuzla
•	 Građanski pokret “Buđenje” 
•	 NGG “Inicijativa protiv odlagališta 

šljake i pepela iz Termoelektrane u 
MZ Šićki Brod” 

•	 Udruženje Forum građana Tuzle
	
•	 Visoko
•	 NGG „Za sprječavanje zloupotreba 

prilikom izadavanja dozvola za 
rad privređivača igara na sreću 
(kladionica, lutrija i sl.)“

•	 Višegrad
•	 NGG “Odbranimo rijeke Višegrada”
•	 NGG „Uklonimo nelegalnu deponiju 

pred turističkim gradom“

•	 Vitez
•	 NGG “Hrabre žene Kruščice”
•	 NGG “Naše zgrade - naše pravo da 

znamo”
							
•	 	Vlasenica
•	 NGG „Eko aktivisti Vlasenica“ 

•	 Zenica
•	 NGG “Čuvari zraka”
•	 NGG “Pokret za preokret”
•	 NGG „NEpodobni NEzaposleni“

•	 Zvornik
•	 NGG „STOP nelegalnim šljunkarama 

na rijeci Drini“
•	 NGG „Stop izgradnji asfaltne baze u 

Tršiću“

•	 Žepče
•	 NGG „Spriječimo nelegalnu 

eksploataciju šljunka na području 
Žepča i Zavidovića“



Neformalne grupe građana su simbolično u sedmici kada se obilježava Međunarodni dan 
rijeka i Svjetski dan voda putem različitih aktivnosti (perfomansima, protestima, čišćenjem 
rijeka, uličnom akcijom) podsjetili javnost koje sve nepravilnosti i zloupotrebe u njihovim 
lokalnim zajednicama ugrožavaju životnu sredinu. Osim toga na nekoliko lokacija širom 
Bosne i Hercegovine su građani putem info letaka obaviješteni o korupciji protiv koje se bore 
neformalne građanske grupe. Iz 9 gradova širom Bosne i Hercegovine je poslana jedinstvena 
poruka građanima da se pridruže borbi za očuvanje životne sredine, a protiv nezakonitosti koje 
je ugrožavaju.

“Evidentno je da su nam rijeke i vode uopšte svakim danom sve zagađenije i da ćemo se vrlo brzo 
suočiti sa nedostatkom pitke vode”, upozoravaju aktivisti. 

Oni godinama dižu glas i svojim primjerom podstiču i druge građane da i oni u svojim lokalnim 
zajednicama dignu glas protiv neregularnosti i ugrožavanja planete Zemlje. Zahvaljujući svojoj 
upornosti i hrabrosti u svojoj borbi ostvaruju pobjede, pomjeraju granice, poništavaju štetne 
dozvole i nastavljaju svoju bitku, ostvarenje čijeg cilja, međutim, zahtjeva sazrijevanje kolektivne 
svijesti o važnosti ove borbe i uključivanje što većeg broja građana u nju.

OBILJežen	Dan	PLaneTe	ZeMLJe		



Centri civilnih inicijativa i organizacije civilnog društva, koje okupljaju pacijente korisnike 
usluga Fonda solidarnosti Federacije Bosne i Herecgovine, su na održanom okruglom stolu 
zajedno sa predstavnicima relevantnih institucija potvrdile neophodnost poštivanja Zakona 
o zdravstvenom osiguranja FBIH kada je u pitanju finansiranje Fonda. Okruglom stolu su 
prisustvovali predstavnici  Ministarstva zdravstva FBIH, predstavnici radnih tijela Parlamenta 
FBIH - Odbora za zdravstvo, kao i Zavoda zdravstvenog osiguranja i reosiguranja Federacije 
BiH, a bili su pozvani i predstavnici Ministarstva finansija FBiH koji nisu iskazali interes za 
učešćem na okruglom stolom. 

Učesnici okruglog stola su još jednom istakli da iznos finansijskih sredstava prikupljenih za rad 
Fonda nije dovoljan kako bi se odgovorilo na potrebe pacijenata u Federaciji BIH, te da kao 
posljedicu toga svjedočimo listama čekanja za određene vrste usluga čime je direktno ugroženo 
zdravlje pacijenata FBIH. Upravo zbog toga evidentna je potreba za preduzimanjem konkretnih 
i hitnih mjera od strane Vlade FBIH koje će omogućiti zdravstvenu uslugu pacijentima u 
momentu nastanka potrebe za istom.

BeZ	DILeMe	-	FInanSIRanJe	FOnDa	MORa	
BITI	USKLaĐenO	Sa	ODReDBaMa	ZaKOna	O	

ZDRaVSTVenOM	OSIGURanJU	FBIH	I	POTReBaMa	
PaCIJenaTa

Potpuno je paradoksalna činjenica da mi govorimo o tome da Vlada FBiH 
krši zakon, odnosno ne finansira u onoj mjeri rad Fonda solidarnosti 
za koju se obavezala prema trenutnom zakonu. Zaista smo zabrinuti 
jer mi kao građani, kao predstavnici udruženja, civilnog društva sada 
moramo iznaći način kako da natjeramo Vladu da poštuje Zakon. – 
istaknula je Merima Spahić iz Udruženja za razvoj društva “Kap”.



Posebno je naglašeno da Zakon o zdravstvenom osiguranju BIH jasno propisuje način 
finansiranja Fonda, ali da Vlada FBiH kao jedan od obveznika finansiranja Fonda, u kontinuitetu 
vrši značajno manja izdvajanja iz Budžeta FBiH za ovu namjenu nego što je to Zakonom 
propisano. Nepostupanjem po Zakonu, Vlada FBiH je u prve dvije decenije postojanja Fonda 
solidarnosti FBiH izbjegla plaćanje svoje obaveze u iznosu od 1,53 milijardi KM

Vlada FBiH već dugi niz godina ne izvršava svoje zakonom definirane 
obveze. Svi mi gledamo na društvenim mrežama kako se traži novac 
za djecu i gledamo razne prevare u tom polju. Gubimo povjerenje u 
sustav, u institucije, u državu, u svoju zemlju, u ljude, samo zato jer 
neko ne želi poštivati zakon. Ako zakon ne važi za sve, onda imamo 
dublje i ozbiljnije probleme. – izjavio je na okruglom stolu Marin Bago 
iz Udruženja “Fortuna” iz Mostara.

Podsjećamo, Centri civilnih inicijativa, organizacije civilnog društva, koje okupljaju pacijente 
korisnike usluga Fonda solidarnosti Federacije Bosne i Hercegovine su ranije pokrenule 
inicijativu prema Parlamentu FBIH da se iznađu mogućnosti za prioritetno riješavanje 
problema neadekvatnog finansiranja Fonda solidarnosti FBiH od strane Vlade FBiH. Važnost 
upućene inicijative uvidio je Odbor za ekonomsku i finansijsku politiku Predstavničkog doma 
Federalnog parlamenta koji je na posljednjoj sjednici zadužio Vladu FBiH da prilikom rebalansa 
Budžeta Federacije za 2023. godinu usvoji budžetski zahtjev Fonda zdravstvenog osiguranja 
i reosiguranja FBiH, čime bi se osiguralo dodatnih 40 miliona KM za potrebe rada Fonda 
solidarnosti. Učesnici okruglog stola su se složili i da bi Odbor za zdravstvo Predstavničkog 
doma Parlamenta FBIH svojim zaključkom od Vlade FBIH također trebao tražiti poštivanje 
Zakonom propisane obaveze finansiranja rada Fonda solidarnosti FBIH.

Ovakva situacija je uzrokovana brojnim faktorima i to je čitav 
jedan lanac stvari i aktivnosti koje su postale obrazac ponašanja u 
prethodnim godinama. – izjavila je Amra Junuzović-Kaljić, zastupnica 
Predstavničkog doma Parlamenta FBiH i predstavnica Odbora za 
zdravstvo.

Također, učesnici okruglog stola su pozvali Ministarstvo finansija FBIH da pokaže više 
odgovornosti kada je u pitanju planiranje finansijskih sredstava za rad Fonda solidarnosti 
FBIH u Budžetu FBIH, te da se u planiranju istih rukovodi potrebama pacijenata odnosno 
da svojim instrukcijama ne ograničava Zavod zdravstvenog osiguranja i reosiguranja FBIH i 
Ministarstvo zdravstva FBIH da iskažu potrebe za budžetskim rashodima u skladu sa Zakonom 
o zdravstvenom osiguranju FBIH. 

Na kraju, organizacije civilnog društva su još jednom apostrofirale da se dosadašnja praksa 
Vlade FBiH da ne poštuje Zakonom propisane obaveze finansiranja Fonda solidarnosti FBiH, 
dovodeći u pitanje pravo na zdravstvenu zaštitu građanima Federacije BiH, mora hitno 
izmijeniti kako bi se zaštitila prava građana FBiH. 



Pokret „Neretvica – Pusti me da tečem“ je početkom juna dobio informaciju da je JP 
Elektroprivreda BiH raskinula ugovor o koncesiji sa Općinom Konjic za izgradnju 15 mHE na 
Neretvici. To označava konačnu pobjedu građana u ovom dugotrajnom sukobu i kraj priče o 
uzurpaciji rijeke Neretvice.

Ova pobjeda građanskog aktivizma nad lošim sistemom je uslijedila nakon više od 3 godine 
konstantne borbe hrabrih građana iz doline rijeke Neretvice koji su svojim tijelima branili 
ovu rijeku i nisu dozvolili početak radova. Osim što su rijeku branili svojim tijelima, pokret 
„Neretvica – Pusti me da tečem“ je od početka vodio i ozbiljnu pravnu bitku da dokaže da 
je planirana gradnja mHE na rijeci Neretvici u suprotnosti sa voljom građana i zakonskim 
odredbama.

Borba građana Neretvice okupljenih oko pokreta „Neretvica – Pusti me da tečem“ zvanično 
je krenula masovnim protestom u februaru 2020. godine kada se oko 1500 ljudi okupilo kod 
osnovne škole u Pasovićima da izrazi svoje nezadovoljstvo zbog planirane gradnje 15 mHE na 
slivu rijeke Neretvice. Na početku je to bila borba sa vjetrenjačama, jer je ipak sa druge strane 
bilo javno preduzeće koje je u tom trenutku posjedovalo pravosnažne dozvole i odobrenja za 
gradnju mHE, ali su građani bili odlučni u svojoj namjeri da ne dozvole gradnju bilo kakvih 
mHE na rijeci koja im život znači. Odmah na početku su jasno i javno rekli „KRV ILI VODA“, 
što je pokazalo do koje mjere su spremni braniti svoju rijeku.

Raskinuti	koncesioni	ugovori	za	
izgradnju	mHe	na	neretvici!



Upravo u skladu sa, tim tokom ove višegodišnje borbe bilo je nekoliko ključnih momenata, 
jedan od njih je bio u junu 2020. godine kada su prvi put zaustavili mašine, a drugi godinu 
dana kasnije, u junu 2021. godine, kada je masovni skup građana zaustavio prolazak mašina i 
početak radova na izgradnji mHE na rijeci Neretvici. Ova dva skupa su se dogodila u trenutku 
kada su dozvole bile još uvijek pravosnažne, međutim, upravo su to bili događaji koji su u 
značajnoj mjeri promijenili odnos snaga u ovoj borbi jer su građani pokazali da neće dozvoliti 
rad mimo zakona i volje građana.

Aktivisti okupljeni oko pokret „Neretvica – Pusti me da tečem“ su od početka tvrdili da su sve 
pravosnažne dozvole koje je investitor pribavio i sa kojima želi otpočeti gradnju mHE su izdate 
nezakonito i mimo volje građana. Tako su u nastavku ove borbe kao kula od karata počele 
jedna po jedna dozvola padati.

Najprije je u septembru 2021. godine ukinuto odobrenje za građenje koje je izdala Općina 
Konjic jer je izdato bez priložene energetske saglasnosti, što je mimo zakona.

Nakon toga, početkom 2022. godine, pale su i vodne saglasnosti. Naime, odredbama člana 
114. stav 6. Zakona o vodama je definisano da vodna saglasnost prestaje da važi istekom roka 
od dvije godine od dana njenog izdavanja ukoliko do tog dana nije pribavljeno odobrenje za 
građenje i nisu započeti radovi. Ova informacija je potvrđena od Agencije za vodno područje 
Jadranskog mora koja je i izdala pomenute saglasnosti.

Tu nije bio kraj, u junu 2022. godine desio se još jedan veliki momenat u pravnoj borbi – 
08.06.2022. godine su prestale važiti okolinske dozvole za male hidroelektrane na Neretvici 
koje je izdalo Federalno ministarstvo okoliša i turizma. Dodatno, Kantonalni sud u Sarajevu 
je kasnije, u martu 2023. godine, poništio te okolinske dozvole za mHE na Neretvici jer nije 
pravilno primjenjen Zakon o zaštiti okoliša FBiH u slučaju obnove/izdavanja okolinskih 
dozvola za dvije pomenute mHE.

Dakle, projekat za koji su postojale sve pravosnažne dozvole, je najednom ostao bez svih dozvola 
i samim tim gradnja više nije moguća. 



Neformalna grupa građana okupljena oko Građanske inicijative „Uklonimo divlju deponiju u 
Nedićima“ ukazuje na dugogodišnje ignorisanje problema upravljanja otpadom u Općini Breza 
koje je rezultiralo pojavom divlje deponije u Nedićima koja nije predviđena za deponovanje 
otpada. Ova deponija se nalazi na samoj granici Općine Breza i Općine Vareš, odmah sa lijeve 
strane regionalne ceste R-444 (Podlugovi – Breza – Vareš), pored rijeke Stavnje koja protiče svega 
nekoliko metara od samog odlagališta smeća. Smeće se na ovu lokaciju povremeno odvozilo 
posljednjih 10 godina, a lokacija je služila neko vrijeme kao pretovarna stanica. Ponovno 
odlaganje otpada je počelo prije tri godine i od tada je ta lokacija opet zatrpana ogromnim 
količinama otpada. Međutim sanacija deponije je konačno započeta početkom 2023. godine.
Aktivisti Inicijative su se prethodno obratili i Kantonalnoj upravi za inspekcijske poslove 
Zeničko-dobojskog kantona, pri čemu su informisani da kako je kontrolama utvrđeno, lokacija 
na koju je odlagan otpad nije deponija, kao i da pravno lice koje je izvršilo odlaganje ne posjeduje 
validnu dozvolu za isto. Od tada su predstavnici Inicijative sprovodili više aktivnosti kojima su 
nastojali ukazati na nužnost regulisanja upravljanja otpadom u Općini Breza.

Na sjednici Općinskog vijeća Općine Breza, koja je održana 30.03., jedna od tačaka dnevnog 
reda je bila i razmatranje informacija o stanju JP „Komunalno“ Breza d.o.o. Iz JP „Komunalno“ 
d.o.o Breza su naveli kako su od Kantonalne uprave za inspekcijske poslove dobili rok od 60 
dana da se deponija Nedići u potpunosti sanira i da se zabrani odlaganje komunalnog otpada 
na navedenoj lokaciji i da je taj rok prema navodima iz preduzeća bio 22.05. Taj rok je produžen 
za 30 dana, nakon čega nakon čega je, prema informacijama koje imaju aktivisti, kantonalna  
inspekcija izašla na teren i utvrdila da je deponija vraćena u prvobitno stanje. 

Aktivisti su zadovoljni što je konačna sanacija deponije započela i započetu sanaciju smatraju 
velikim korakom naprijed na trajno rješenje problema, ali isto tako smatraju da deponija u 
Nedićima još uvijek nije u potpunosti sanirana, te da je očigledno da se na navedenoj lokaciji 
još uvijek odlaže otpad, koja najverovatnije služi ponovno kao pretovarna stanica, te poručuju 
da će nastaviti pratiti proces sanacije divlje deponije u narednom periodu i sve aktivnosti koje 
Općina sprovodi po pitanju rješavanja problema upravljanja otpadom u Brezi.

naPRaVLJenI	PRVI	KORaCI:	ZaPOčeTa	SanaCIJa	
DePOnIJe	U	neDIćIMa	U	OPćInI	BReZa	naKOn	
GODIna	TROVanJa	OKOLIŠa	I	neDJeLOVanJa	

naDLženIH



Borba neformalne grupe građana „Zgrada“ traje više od dvije godine. Naime, 14. juna 2021., 
stanari iz ulice Maguda 3 iz medija saznaju da je dvorište ispred njihove zgrade sada zasebna 
parcela označena kao gradilište i da se ona prodaje. Vjerovali su da izmjene regulacionog plana 
i parcelacija zemljišta nisu urađeni u skladu sa zakonom, a kao rezultat toga smatrali su da 
su životi i imovina stanara zgrade ugroženi jer se parcela na kojoj je planirana gradnja novog 
objekta nalazi na nestabilnom terenu označenom kao klizište. Nakon duge borbe neformalne 
grupe i mnogobrojnih koraka poduzetih prema nadležnih institucijama, i pritisaka od Općine 
Stari Grad koja je optuživala neformalnu grupu „Zgrada“ da obmanjuje javnost i neutemeljno 
optužuje Općinu za ugrožavanje građana i imovine, početkom maja ove godine u medijima se 
pojavila informacija o hapšenju tadašnjeg načelnika Ibrahima Hadžibajrića i njegovih saradnika 
u akciji „Start“. 

“Postupajući tužitelji Tužilaštva BiH i Tužilaštva Kantona Sarajevo, zajedno sa policijskim 
djelatnicima Sektora kriminalističke policije i Sektora za policijsku potporu Uprave policije 
MUP-a KS na terenu, realiziraju akciju kodnog naziva “Start”. Aktivnosti se provode u 
koordinaciji sa EUROPOL-om, a odnose se na kaznena djela organiziranog kriminala i pranja 
novca, kao i koruptivna kaznena djela zloupotrebe položaja ili ovlasti i primanje i davanje 
dara”, navodi se u saopćenju Tužilaštva. Pojedini mediji čak pišu da se načelniku Hadžibajriću 
stavlja na teret primanje mita upravo zbog prodaje sporne parcele zbog koje se građani na 
Alifakovcu bune. A stvari su postale jasnije i kada je neformalna grupa građana „Zgrada“ 
krajem maja zvanično dobila potvrdu od strane Općine da je postupak izdavanja građevinske 
dozvole za gradnju stambeno-poslovnog objekta u ulici Maguda do broja 1 u sarajevskom 
naselju Alifakovac prekinut s obzirom da je predmet privremeno izuzet od strane Ministarstva 
sigurnosti BiH – Državne agencije za istrage i zaštitu (SIPA).

I dok Tužilaštvo i drugi organi rade na rasvjetljavanju ovog slučaja, stanari zgrade iz ulice Maguda 
3 napokon, nakon dvije godine, mogu malo „odahnuti“. A do koje granice ide bahatost i drskost 
pojedinaca u vlasti najbolje pokazuje izjava tadašnjeg načelnika Općine Stari Grad Ibrahima 
Hadžibajrića, koji je jednom prilikom gostujući na televiziji a na upit novinarke „Ko Općinu 
najviše koči prilikom implementacije projekata?“, izjavio: „Nažalost, zakonska regulativa!“.
Iz neformalne grupe građana „Zgrada“ o njihovoj borbi protiv sistema samo su kratko poručili: 
„Našu borbu za zelenu površinu na kojoj je bila predviđena gradnja, kao i opstanak naše zgrade 
koja bi tom gradnjom bila ugrožena, otpočetka gledamo kao borbu Davida protiv Golijata. Ponosni 
smo da poslije 2 godine mali David opet pobjeđuje velikog korumpiranog, sebičnog, nemilosrdnog 
Golijata!“

Kako	je	borba	građanskog	Davida,	završila	hapšenjem	
korumpiranog	političkog	Golijata	–	slučaj	stanara	iz	

sarajevske	starogradske	ulice	Maguda	3



PRaVDa	Je	SPORa	aLI	DOSTIžna
Aktivisti Pokreta za restituciju Trebinje se, posljednjih par godina, bore protiv prenamjene 
poljoprivrednog u građevinsko zemljište na lokalitetu Pridvorci. Članovi udruženja nisu samo 
fokusirani na problem nezakonitog upravljanja državnim zemljištem na lokaciji Pridvoraca 
već su se suprostavili ovoj pojavi koja na području Trebinja uzima sve više maha i na drugim 
lokacijama. Kako bi zaustavilo tu pojavu i skrenulo javnosti i nadležnim institucijama pažnju na 
ove radnje,  Udruženje je 18.3.2022. godine podnijelo Građevinskom inspektoru Inspektorata 
Republike Srpske – Odjeljenje Trebinje Zahtjev za inspekcijskom kontrolom ispravnosti planske 
dokumentacije Plana parcelacije Todorići 3.

Iako su svjedočili konstantnom ignorisanju od strane nadležnih institucija, konačno se desila 
promjena. Ustavni sud Republike Srpske je, nakon godinu dana od pokretanja inicijative i godinu 
i dva mjeseca od podnošenja zahtjeva građana da se provede inspekcijska kontrola, utvrdio da 
sporna Odluka o izmjeni i dopuni Plana parcelacije Todorići 3 nije u saglasnosti sa Ustavom 
Republike Srpske. Također, sud je utvrdio  da Skupština Grada Trebinja u postupku donošenja 
odluke nije postupila saglasno odredbama  Zakona o uređenju prostora i građenju Republike 
Srpske a koji je poslužio kao pravni osnov za donošenje osporene odluke. Naime, Skupština 
Grada Trebinja je  u zakonom propisanom roku, nakon stupanja na snagu ove Odluke morala 
imenovati savjet Plana koji prati izradu dokumenta prostornog uređenja te između ostalog 
zauzima i stav o usaglašenosti dokumenta sa dokumentima prostornog uređenja koji predstavlja 
osnovu za njegovu izradu, što nije učinila. Iako je u međuvremenu, nakon donesene odluke o 
izmjenama i dopunama Plana parcelacije Todorići 3, Grad Trebinje krenuo u prodaju ovoga 
zemljišta, do izricanja presude novi vlasnici nisu krenuli sa izgradnjom. Aktivisti nisu upoznati 
sa razlozima zbog čega je cijeli postupak zaustavljen ali se nadaju kako će Grad Trebinje vodeći 
se ovom presudom zaustaviti nelegalne radnje ove vrste i plansku dokumentaciju vezanu za ovo 
zemljište uskladiti sa zakonom.

Uvjereni su da će uskoro i Ustavni sud Bosne i Hercegovine, pred kojim je udruženje pokrenulo 
Apelaciju zbog nezakonite uknjižbe državnog vlasništva nad zemljištem na lokaciji Pridvorci 
na entitet Republike Srpske, te, pokušaja njegove prenamjene iz poljoprivrednog u građevinsko 
zemljište, donijeti presudu u njihovu korist.

Više na portalu antikorupcija.info



Preko pedeset stanara zgrade „Park 2“ u Zvorniku, okupljenih u neformalnu grupu građana 
„Pravda za (hotel) Drinu“, su krajem maja mirnim protestom skrenuli pažnju na svoje 
dugogodišnje probleme, nesmetan prilaz stambenoj zgradi i nemogućnost da legalizuju svoje 
stanove. Grad Zvornik nije mjesto sa bogatom istorijom građanskog bunta i javnog iskazivanja 
nezadovoljstva, te novonastala promjena najbolje ilustruje ozbiljnost situacije i pokazuje nove 
nivoe koje građanski problemi svakodnevno dostižu. Od momenta kada su protesti najavljeni, 
za vrijeme održavanja, kao i nakon događaja, stanari su pozitivno iznenađeni podrškom na koju 
su naišli kod svojih sugrađana. Svakodnevni komentari, posebno podrška koju javno pružaju 
putem društvenih mreža i direktnim obraćanjem kroz poruke i pozive, govore o tome da ova 
grupa građana nije usamljena u svojoj borbi. Pored toga, desilo se očekivano, gomila novih 
slučajeva i primjera je izronilo na površinu, ukazujući na sveprisutnu korupciju i nepoštovanje 
zakona u građevinskim praksama, kako u gradu Zvorniku, tako i šire.  Stanari zgrade Park 2 su 
održavanjem jednog od prvih protesta ovakvog tipa koje je Grad Zvornik ikad imao priliku da 
vidi pokazali da oni svoju borbu doživljaju veoma ozbiljno i da ne planiraju zaustavljanje sve dok 
ne ostvare prava koja im po zakonu pripadaju. Jedan od zahtjeva ovog mirnog okupljanja je bila 
i smjena načelnika Odjeljenja za prostorno uređenja Grada Zvornik Boška Kojića. Predstavnici 
stanara zgrade „Park 2“ okupljeni u inicijativu „Pravda za (hotel) Drinu“ su i zvanično predali 
Zahtjev za pokretanje disciplinske odgovornosti načelnika navedenog odjeljenja na protokol 
Gradske uprave.

„Želimo poručiti svima da se godinama borimo za ono što je naše zakonsko pravo. Nećemo pristati 
na kompromisna i privremena rješenja koja nam se nude. Pozivamo nadležne institucije, prije 
svega Grad Zvornik, da se napokon iskreno posveti našem problemu i da ga konačno riješe u 
interesu nas stanara. Ovo je prvi put da se ovako javno oglašavamo i izlazimo na ulicu jer smo 
primorani na to s obzirom da ne vidimo da se išta radi na rješavanju našeg gorućeg problema, ali 
neće biti i zadnji put jer više ne možemo da trpimo nepravdu koja nam je učinjena. Naši zahtjevi su 
da se ispoštuju Urbanističkog tehnički uslovi i lokacijski uslovi prema kojima su precizno određeni 
svi uslovi za nadgradnju, gradnju kao i prilaz i ulaz u zgradu. Takođe tražimo neopozivu ostavku 
načelnika Odjeljenja za prostorno uređenje Boška Kojića, jer je njegovim stručnim mišljenjem 
došlo do cijepanja jedinstvene parcele“, izjavio je predstavnik stanara Zoran Milutinović.

Sugrađani	podržali	borbu	stanara	zgrade	
Park	2	u	Zvorniku



Građansku inicijativu protiv otvaranja fabrike za hemijsko - termičku obradu plastike u centru 
opštine Vlasenica, koju je potpisalo blizu 1700 građana, protokol opštine Vlasenica je odbio da 
zaprimi. Međutim, građani nisu odustali i jasno su rekli NE ugrožavanju svog zdravlja.

Naime, saznavši da se u njihovoj Vlasenici planira otvoriti postrojenje za hemijsko termičku 
obradu oko 100.000 tona otpadne plastike, koja bi se većim dijelom uvozila iz čitave Evrope, 
građani su se udružili u neformalnu grupu građana „Eko aktivisti Vlasenica“, te su pokrenuli 
pravnu i aktivističku borbu protiv nezakonitosti na koje sumnjaju, a koje bi za posledicu imale 
potencijalno ugrožavanje njihovog života. Kako je za planirano postrojenje Javna rasprava 
održana u periodu pandemije, građani nisu znali da se ona održava te na njoj nisu prisustvovali, 
a za postojanje Studije uticaja na životnu sredinu, dokumenta koji prethodi obaveznoj Ekološkoj 
dozvoli, saznali su iz medija. Organizovali su se, pokrenuvši prikupljanje potpisa u sklopu 
građanske inicijative. Iako je građanska inicijativa odbijena, preduzeli su pravne korake kako 
bi nadležni u lokalnoj samoupravi uvažili njihovo neslaganje sa otvaranjem fabrike. Pretrpivši 
velike pritiske i posredna zastrašivanja od strane onih koji imaju interes za otvaranje fabrike, 
aktivisti se nisu zaustavili, već su 15. aprila 2023. godine, organizovali protest na trgu u centru 
Vlasenice.  Preko 500 njihovih sugrađana, kao i građana iz susjednih opština i gradova uzelo je 
učešće na skupu. Iako je Vlasenica teritorijalno mala opština, veliki broj građana se odvažio da 
na skupu jasno kaže NE otvaranju fabrike za preradu plastike, za koju se sumja da bi u toku rada 
imala nusproizvode opasne po zdravlje ljudi. Podršku hrabrom aktivizmu malog mjesta pružili 
su i mediji iz čitave Bosne i Hercegovine, što je rezultiralo i podrškom aktivista iz čitave države! 
Tokom protesta istaknut je i niz zakonskih propusta prilikom dodjele dozvola za ovu fabriku, 
zbog čega je svojevremeno, podnesena tužba protiv odluke Ministarstva za prostorno uređenje, 
građevinarstvo i ekologiju Republike Srpske, te su svi okupljeni građani na mirnom skupu 
jasno ponovili svoj zahtjev i mišljenje, a to je: ne	OTVaRanJU	FaBRIKe	Za	HeMIJSKO	–	
TeRMIčKU	PReRaDU	PLaSTIKe	U	VLaSenICI!

VLaSenICa	–	MaLO	MJeSTO	Sa	VeLIKOM	
PODRŠKOM	I	SnažnIM	GRaĐanSKIM	

aKTIVIZMOM!



Konačno su građani Sarajeva digli glas protiv nelegalne gradnje na Bjelašnici i Igmanu. 
Neformalna grupa građana „Hoćemo pitku vodu i čist zrak – PROTIV nelegalne gradnje na 
Bjelašnici i Igmanu“ je pokrenula borbu protiv nekontrolisane gradnje i ekocida na olimpijskim 
planinama i za vrlo kratko vrijeme stekla veliku podršku građana. U okviru te borbe nekoliko 
puta su izlazili na ulice Sarajeva kako bi upoznali javnost sa nepravilnostima koje su dopustile 
nelegalnu gradnju na Bjelašnici i Igmanu. 

S obzirom na to da je veliki broj građana pokazalo interes da pruže podršku ovoj borbi zbog 
značaja koji Bjelašnica i Igman imaju za očuvanje pitke vode i čistog zraka, započeta je peticija 
kojom se traži od Vlade Kantona Sarajevo i Skupštine Kantona Sarajevo da u što skorijem 
periodu donesu zakonske odredbe koje će zaustaviti nelegalnu gradnju na ovom području. 
Naime, ukoliko se ovakva gradnja na Bjelašnici i Igmanu ne zaustavi, građani strahuju da će 
grad Sarajevo ostati bez pitke vode i čistog zraka. 

Do sada je preko 1000 građana potpisalo peticiju i na taj način pružilo podršku borbi protiv 
uništavanja olimpijskih planina. Sa druge strane, i Ured za borbu protiv korupcije je također 
pokazao interesovanje za ovu temu te dao podršku u svim aktivnostima. 

Osim zabrinutih građana, i federalni revizori su 2016. upozoravali na nepravilnosti u vezi s 
izgradnjom apartmana na Bjelašnici. Pored toga i Ured za borbu protiv korupcije i upravljenje 
kvalitetom Kantona Sarajevo je uočio nepravilnosti prilikom ishodovanja dozvola za krčenje 
šume i izdavanje odobrenja za građenje te je podnio krivičnu prijavu kod Kantonalnog Tužilaštva 
u Sarajevu zbog krčenja šume u 4 slučaja, te izdatih odobrenja za gradnju čak 13 objekata.

GRaĐanI	SaRaJeVa	PODIGLI	GLaS	PROTIV	
neLeGaLne	GRaDnJe	I	UnIŠTaVanJa	
PRIRODe	na	BJeLaŠnICI	I	IGManU	

Studentski aktivisti okupljeni u grupu „Akreditovane visokoškolske ustanove – priznate 
diplome“, uputili su, nakon afere sa kupovinom diploma „Klaster“, pitanje Agenciji za visoko 
obrazovanje Republike Srpske o statusu Visoke škole za ekonomiju i informatiku Prijedor. Kako 
je ova visokoškolska ustanova imala nekoliko studijskih programa, posjedovala je Dozvolu 
za rad i Licenca, koja je predstavljala i početnu akreditaciju, te je redovno izvođena nastava 
a diplome izdavane studentima nakon završetka školovanja, pokrenula je i vodila postupak 
akreditacije - koji je u konačnici odbijen. Prema standardima za izdavanje akrediacije, navedena 
visokoškolska ustanova nije ispunila uslove da bi mogla da nastavi sa izdavanjem priznatih 
diploma. Na odbijanje akreditacije, visoka škola je uložila Žalbu Agenciji za visoko obrazovanje 
na entitetskom nivou. Međutim, nakon sjednice Upravnog odbora Agencije, donesena je 
Odluka o odbijanju žalbe Visokoj školi za ekonomiju i informatiku Prijedor. Ovim činom, prva 
visokoškolska obrazovna ustanova u Republici Srpskoj prestaje sa radom zbog neposjedovanja 
akreditacije!
Za sve svršene studente koji su se našli u situaciji nesigurnosti za potvrdu svog studiranja, postoji 
i objašnjenje. Visokoškolska ustanova je u obavezi da obezbjedi nastavak i završetak školovanja 
za sve studente u skladu sa članom 68., tačka 2. i tačka 5., stav 1 Zakona o visokom obrazovanju, 
ali u skladu sa članom 43. Zakona o visokom obrazovanju, sa danom pravosnažnosti rješenja 
o odbijanju akreditacije ustanova prestaje sa radom, te nije više u mogućnosti da obavlja 
djelatnost visokog obrazovanja. 
Neformalna grupa studenata „Akreditovane visokoškolske ustanove – priznate diplome“, 
ohrabrena ovakvim uspjehom zaštite kvaliteta visokog obrazovanja, pozdravlja odluku Agencije 
za visoko obrazovanje, jer će samo pojačanjem nadzora nad izvođenjem nastave i kvalitetom 
visokog obrazovanja, fakultetsko znanje biti nagrađeno priznatom diplomom!

neumorno	ukazivanje	studenata	na	
problem	neakreditovanih	visokoškolskih	
ustanova,	koje	izdaju	nepriznate	diplome,	
dalo	je	još	jedan	rezultat		-	u	Republici	
Srpskoj	prva	VŠU	prestaje	sa	radom	jer	

nema	akreditaciju!



Građanski aktivisti iz Poriča u Bugojnu, koji žele da spriječe otvaranje kamenoloma u ovom 
naselju, su u poslednjih par mjeseci neumorni u svojoj borbi. Građani su krajem marta podnijeli 
krivičnu prijavu Kantonalnom tužilaštvu SBK protiv načelnika općine, Šefa Službe za privredu 
i ostalih odgovornih lica u OV Bugojno zbog sumnje da su počinili krivična djela zloupotrebe 
položaja ili ovlaštenja i niz drugih krivičnih dijela. Prateći prvu krivičnu prijavu, nakon novih 
saznanja o pokušajima investitora i općinskih službenika da utiču na odluke Savjeta MZ, 
početkom maja su pokrenuli i krivičnu prijavu Kantonalnom tužilaštvu protiv četiri člana 
Savjeta MZ zbog sumnje na zloupotrebe položaja i primanje dara.

Kao epilog podnesenih prijava, u junu je pokrenut krivični postupak protiv odgovornih iz 
općine Bugojno, kao i predstavnika Savjeta MZ Poriče. Predstavnik grupe je pozvan od strane 
kantonalnog tužilaštva za davanje iskaza i izjave, a u toku je i postupak prikupljanja dokaza i 
iskaza od strane MUP-a koje je tužilaštvo angažovalo kod vođenja procesa istražnih radnji.
Pored toga, aktivisti su nastavili svoju borbu i na višem nivou, pozivajući odgovorne u Vladi 
SBK da preuzme potrebne radnje kako bi se preispitale koncesije i raskinuli ugovori za za 
kamenolome Rastovice i Krčevine u Kreševu, te za planirani kamenolom u Poriču, Bugojno. 
Zajedno sa Kreševskim grđanskim pokretom, organizovali su mirne proteste ispred zgrade 
Vlade SBK gdje su prisutnim novinarima i javnosti SBK približili svoju borbu i pozvali nadležne 
institucije da preuzmu odgovornost. Takođe, tom prilikom su uputili zvaničnu Inicijativu 
Vladi SBK i premijeru da se na jednoj od narednih sjednica Vlade uvrsti u dnevni red problem 
koncesija za ova dva lokaliteta.

Na sjednici Vlade održanoj 15.6.2023. našla se tačka dnevnog reda koju je grupa tražila putem 
Inicijative. Ministar je upoznao Vladu o pokretanju krivične prijave, istražnim radnjama 
Tužilaštva i dostavljenoj dokumentaciji Tužilaštvu. Sa druge strane, aktivisti se nastavljaju 
boriti i za to da se održi sjednica OV Bugojno, koja se već mjesecima ne održava, kako bi se 
sporna Odluka stavila van snage i započeo proces poništenja koncesijskog ugovora za lokalitet 
Bukovački potok, MZ Poriče. 

TUžILaŠTVO	I	MUP	ReaGOVaLI	na	
PODneSene	KRIVIčne	PRIJaVe:	Da	LI	će	Se	
USKORO	RIJeŠITI	PROBLeM	PLanIRanOG	

KaMenOLOMa	U	PORIčU,	BUGOJnO?



Proljeće u gradovima i opštinama koji se nalaze u blizini rijeka Bosne i Drine se još uvijek vezuju 
za poplave i strah od nove katastrofe. Jedan od razloga je što su građani svjesni da nadležne 
institucije za poslednjih 9 godina ništa konkretno nisu uradile na saniranju i uređenju riječnih 
obala i iskorijenju aktivnosti koje doprinose devastaciji i uništavanju korita rijeka, uključujući 
i nelegalnu i nekontrolisanu eksploataciju šljunka.

Sa druge strane, građani su vrlo konkretni u svojoj borbi i zahtjevima. Stalno praćenje rada 
nadležnih institucija, postavljanje pitanje odgovornosti i slanje prijava po uočavanju sumnjivih 
aktivnosti dovode do toga da je tema nelegalne i nekontrolisane eksploatacije šljunka uvijek 
veoma aktuelna. Pored toga, aktivisti su u poslednjih par mjeseci iskoristili svaku priliku da 
izađu na ulicu, pokrenu razgovor sa svojim sugrađanima i približe im ovaj problem. Tako su 
u nekoliko gradova obilježili Dan planete zemlje i kroz izložbu fotografija predstavili trenutno 
stanje na terenu. Pored toga, obilježeno je 9 godina od katastrofalnih poplava iz 2014. godine, 
kako bi se još jednom ukazalo na činjenicu da je nelegalna i nekontrolisana eksploatacija šljunka 
u velikoj mjeri doprinijela obimu poplava.

Zahvaljujući sve većem uključivanju građana, najčešće onih koji žive pored rijeka i koji 
prepoznaju sve opasnosti, otkriveno je par novih slučajeva devastacije kao posljedice nelegalnog 
i nekontrolisanog šljunčarenja u slivu rijeke Bosne: naselje Kožuhe i naselja Podnovlje kod 
Doboja, modričko naselje Miloševac, Crkvine u Šamcu, itd. Situacija je slična i u slivu rijeke 
Drine, gdje se na području gradova Bijeljine i Zvornika građani redovno javljaju sa sumnjama 
u nelegalne aktivnosti.

U međuvremenu su prikupljene informacije o svim legalnim lokacijama za čišćenje korita rijeka 
na teritoriji Republike Srpske i objavljena mapa, kako bi se građani upoznali sa lokacijama gdje 
je eksploatacija dozvoljena.

Aktivisti nastavljaju svoju borbu i pozivaju sve građane i građanke da im se pridruže i da i 
oni svojim aktivnostima, prijavama sumnji u nelegalne aktivnosti šljunkara u slivovima rijeka 
Bosne i Drine, doprinesu sprečavanju nelegalne i nekontrolisane eksploatacije šljunka.

aktivisti	za	legalnu	eksploataciju	šljunka	
neumorni,	građanska	podrška	ne	izostaje



Posljednja odluka ministarstva, kojom se ponovo poništava 
zaključak Odjela za urbanizam i građenje grada Mostara i 
nalaže ponavljanje postupka u slučaju izdavanja urbanističke 
saglasnosti za izgradnju objekta na adresi Zrinski Frankopana 
u mostarskom naselju Bijeli Brijeg, ukazuje na potencijalni 
završetak borbe stanara okupljenih u neformalnu grupu 
građana „Stop nelegalnog gradnji na Bijelom Brijegu“.

Naime, Odjel za urbanizam i građenje grada Mostara je u 
novembru 2022. godine odbacio prijedlog stanara susjedne 
zgrade za obnovu postupka izdavanja urbanističke suglasnosti 
za izgradnju spornog objekta. Čitava procedura je završena 
bez konsultacije sa stanarima kojima bi izgradnja novog 
objekta direktno uticala na kvalitet života, nakon čega su, radi 
zaštite svojih prava, odlučili da reaguju. Rezultat je navedena 
odluka ministarstva koja pruža novu nadu stanarima.

Stanari se nadaju da će njihova borba konačno da se završi 
i da će postati primjer mogućnosti promjene. Sve vrijeme 
naglašavaju da je ono što oni žele vrlo jednostavno,  ispunjenje 
osnovnih ljudskih prava, a kada je u pitanju utvrđivanja 
odgovornosti onih koji su ih svojim nesavjesnim radom i 
zloupotrebom službenih pozicija uopšte „upetljali“ u ovu 
priču, o tome će odlučiti Tužilaštvo i kako se stanari nadaju, 
vrlo brzo i sudovi.

Da	li	je	došao	kraj	mukama	stanara	
mostarskog	naselja	Bijeli	Brijeg?



NGG „Zaštitimo izvore Mandeka“ podnijela je kaznenu prijavu Kantonalnom tužilaštvu 
Kantona 10 protiv odgovornih osoba u Vladi Kantona 10, Ministarstvu gospodarstva i Komisiji 
za koncesije zbog sumnje u počinjenje kaznenih djela za koje se smatra da su pojedinačno ili 
organizirano pribavili korist sebi i/ili investitoru. Građani i građanke smatraju da bi realizacija 
Ugovora o koncesiji za istraživanje i eksploataciju „vode“ koji su sklopili Vlada Kantona 10 i 
Ministarstvo gospodarstva dovela do potencijalne opasnosti po nestanak pitke vode za mještane 
ove mjesne zajednice, ali i ostala sela nizvodno. Aktivisti NGG „Zaštitimo izvore Mandeka“ 
godinama ukazuju Ministarstvu gospodarstva i ostalim institucijama na brojne nezakonitosti i 
propuste koji su lako uočljivi od kada je Ministarstvo izdalo prvu dozvolu za geološka istraživanja 
u blizini izvora pitke vode. Međutim, iako se dugo vremena pozivaju na zaštitu osnovnih 
ljudskih prava i poštivanje zakona, predstavnici vlasti su se oglušili na njihove pozive zbog čega 
su podnijeli kaznenu prijavu nastavljajući koristiti sva sredstva koja imaju na raspolaganju u 
nadi da će zaustaviti potencijalne posljedice po građane i građanke Livna. Iz NGG „Zaštitimo 
izvore Mandeka“ smatraju da naročito zabrinjava to što uprkos svim nezakonitostima vezanim 
za sam postupak izdavanja koncesije, kao što su isključivanje građana iz javne rasprave, nesklad 
u rokovima za izvršenje poslova i nepostojanje uslova od strane koncesionara za izvršenje 
radova, predstavnici vlasti, nastavljaju djelovati u istom smjeru što je očigledno iz postupka 
prijenosa koncesije koji je započet 2018. godine. Naime, bez obzira na sve nezakonitosti, te 
da ugovor nema odredbu kojom se dozvoljava prijenos koncesije, resorno ministarstvo uz niz 
propusta daje saglasnost na prijenos koncesije sa starog na novog koncesionara, a posljednja 
Odluke Vlade o davanju saglasnosti na Prijedlog Aneksa II Ugovora o koncesiji sa novim 
koncesionarom od 28.04.2022. pokazuje da vlasti nemaju namjeru odustati od onoga što su 
planirali. Aktivisti ističu kako su pobrojane nepravilnosti itekako dovoljan razlog da Vlada 
Kantona 10 i Ministarstvo gospodarstva preispitaju zaključeni ugovor o koncesiji zajedno sa 
njegovim Aneksima i konačno raskinu po građane štetan ugovor o koncesiji. Prethodno je 
NGG „Zaštitimo izvore Mandeka“ zajedno sa 170 građana predala inicijativu kantonalnoj 
Vladi i Ministarstvu gospodarstva sa zahtjevom za preispitivanje i raskid Ugovora o koncesiji 
za istraživanje i eksploataciju „vode“. Iz NGG „Zaštitimo izvore Mandeka“ su poručili kako se 
nadaju da će na osnovu njihove kaznene prijave biti provedena istraga protiv odgovornih osoba 
koje su omogućile da se uprkos brojnim nezakonitostima i propustima nastavi djelovanje po 
štetu svih građana i građanki Livna.

nGG	„Zaštitimo	izvore	Mandeka“	podnijela	kaznenu	prijavu	
protiv	osoba	odgovornih	za	sklapanja	koncesionih	ugovora	na	
štetu	građana	Livna,	zbog	kojih	bi	mogli	ostati	bez	pitke	vode



Tokom  22. sjednice Skupštine Opštine Trnovo, održane 28. aprila 2023., odbačen je zahtjev 
investitora “Hidrowind” d.o.o. Trnovo za dodjelu dvije parcele koje bi upotpunile dokumentaciju 
za dobijanje građevinske dozvole za izgradnju male hidroelektrane “Hrasnica” na Hrasničkom 
potoku. 

Predsjednik Planinarsko sportskog društva  (PSD) “Treskavica” Trnovo,  Ljubiša Golijanin, uz 
pomoć i pripremu Aarhus centra u BiH,  obratio se vijećnicima i još jednom napomenuo kolika 
bi to ekološka katastrofa bila za ovaj dio zemlje, ako se izdaju dozvole nakon kojih se može krenuti 
u izgradnju mHE. Odbacivanje zahtjeva investitora je uslijedilo nakon upućivanja zahtjeva 
Aarhus centra u BiH prema opštinskim vlastima, u kojima se argumentovano, pozivajući se 
na zakone, propise, nauku i mnoge dugodišnje observacije sa terena, jasno pojasnilo  zašto je 
nužno zaustaviti dalju realizaciju ovog projekta. 

“Kao zaključak sjednice Skupštine, dogovoreno je organizovanje posebne tematske sjednice tokom 
koje će se odlučivati i o drugim dozvolama vezano za mHE “Hrasnica.“ Očekujemo da će se sve 
riješiti u korist mještana i PSD “Treskavica” i da se sve dozvole investitoru zauvijek raskinu“; 
istakla je Emina Veljović, izvršna direktorica Udruženja “Resursni Aarhus centar u BiH.“

USPJeŠne	KaMPanJe	U	BORBI	PROTIV	KORUPCIJe

POBJeDa!	VIJećnICI	OPŠTIne	TRnOVO	PODRžaLI	
MJeŠTane	I	LJUBITeLJe	PLanIna	I	ODBaCILI	

ZaHTJeV	InVeSTITORa	Za	DODJeLU	PaRCeLa	Za	
IZGRaDnJU	MHe



Predstavnici „Karton revolucije“ su u mjesecu decembru delegirali izmjene Zakona o proglašenju 
dijela planine Konjuh Zaštićenim pejzažom „Konjuh“ u kojoj traže zaustavljanje sječe šume na 
prostoru Zaštićenog pejzaža, odnosno zaustavljanje korupcionih radnji prilikom eksploatacije 
drveta. Ove izmjene Zakona su u skladu sa međunarodnim i domaćim dokumentima koji 
tretiraju oblast zaštite prirode a jedan od osnovnih razloga za podnošenje je bila intencija 
aktivista da uspostave red kada je u pitanju prevencija korupcije prilikom gazdovanja prirodnim 
bogatstvima na Tuzlanskom kantonu.

S tim u vezi održan je najznačajniji sastanak svih relevantnih faktora u posljednjih 14 godina (još 
od proglašenja planine Konjuh Zaštićenim pejzažom) koji je imao za cilj određivanje buduće 
sudbine kada je u pitanju tretiranje planine Konjuh kao zaštićenog prostora. Na cjelodnevnom 
događaju koji je simbolično nazvan „Miting Konjuh zove“ prisustvovali su premijer Vlade 
Tuzlanskog kantona Irfan Halilagić, predsjednik Skupštine Tuzlanskog kantona Žarko 
Vujović, resorni ministri odnosno ministrica prostornog uređenja i zaštite okolice Tuzlanskog 
kantona i ministar poljoprivrede, vodoprivrede i šumarstva Tuzlanskog kantona, direktori JU 
ZP „Konjuh“, JP „Šume TK-a“, predstavnici Kantonalne uprave za inspekcijske poslove TK, 
Kantonalne uprave za šumarstvo TK, opštine Kladanj i Grada Živinice.

KaRTOn	ReVOLUCIJa:	
Revizija	budućnosti	planine	Konjuh

Više na portalu antikorupcija.info



Nakon sastanka usaglašeni su sljedeći zaključci:

•	 Prema Vladi Tuzlanskog kantona će biti dostavljen 
zahtjev za reviziju ili  izradu novog elaborata o 
proglašenju dijela planine Konjuh zaštićenim 
područjem. Resorno ministarstvo prostornog 
uređenja i zaštite okolice Tuzlanskog kantona će 
u najkraćem roku formirati radnu grupu koja će 
imati zadatak da u skladu sa zakonom pokrene 
pomenute procedure. Na osnovu revizije ili izrade 
novog elaborata izvršit će se i usklađivanje ili 
revizija šumsko-privredne osnove.

•	 U najkraćem mogućem roku će se uspostaviti 
rampa na prostoru ulaza u Zaštićeni pejzaž Konjuh 
sa strane Kladnja kao i prateći videonadzor sa 
ciljem 24h kontrole kretanja i izvoza drvnih 
sirovina sa prostora planine Konjuh.

•	 Vlada Tuzlanskog kantona će preispitati stavku 
Zakona o osnivanju JU ZP „Konjuh“ u kojoj se 
navodi da navedena ustanova mora osigurati 
samoodrživost. 

•	 Nadležna kantonalna inspekcija, JU ZP 
„Konjuh“ i Karton revolucija će u narednom 
periodu održati konsultativne sastanke sa ciljem 
predlaganja izmjena Zakona koje će povećati 
ovlasti nadzornicima unutar Zaštićenog pejzaža 
„Konjuh“.

•	 Za mjesec septembar će biti pripremljena i 
realizovana najveća akcija pošumljavanja na 
prostoru Tuzlanskog kantona.

Iz Karton revolucije smatraju da će revizija ili izrada 
novog elaborata kao rezultat donijeti da će djelovi 
planine Konjuh koji trebaju biti zaštićeni to zaista i 
postati. Također, će biti uspostavljen sistem koji će 
zaustaviti buduće nezakonite radnje.



Na poziv mjesne zajednice Orašac Aarhus centar je posjetio MZ kako bi sa lokalnom grupom 
ljudi spriječito ulazak Šumarskom preduzeću iz Mostara u šume Osojnice, te je trenutno svaka 
ilegalna aktivnost na ovom prostoru spriječena. Stanovnici općine Prozor Rama su zajedno 
sa Općinom prikupili potpise za dvije inicijative u vidu usvajanja kantonalnog i federalnog 
Zakona o šumama, te su inicijative upućene nadležnim organima vlasti.
Dana 10. i 11.4.  smo ispred Općine Prozor Rama organizirali potpisivanje inicijativa za 
usvajanje Zakona o šumama FBiH i HNK. Inicijativa je upućena na nadležna zakonodavna 
tijela tokom maja od strane Općine Prozor Rama. 

SPRIJEČEN ULAZAK ŠUMARSKOM 
PREDUZEćU IZ MOSTARA U ŠUME OSOJNICE I 
ORGANIZOVANA INICIJATIVA ZA USVAJANJA 

ZAKONA O ŠUMAMA FBIH I HNK



Direktor Mostar Parkinga Ivan Barbarić izdao je niz povlaštenih karata po članku 10. 
(namijenjenih policiji i vatrogascima), te ni on ni prvi suradnici nisu plaćali parking u Mostaru. 
Udruga Bura info u posjedu je dokumentacije i dokaznog materijala na temelju kojega je 
podnijela kaznenu prijavu protiv odgovornih osoba u Mo parking d.o.o. Mostar.

Direktor Mostar Parkinga Ivan Barbarić sebe je prebacio iz Zone 2 u Zonu 1, a sam sebi 
izdao povlaštenu kartu po članku 10. koja je namijenjena hitnoj medicinskoj pomoći, policiji 
i vatrogascima. I ne samo to, za njegovo vozilo izdana je povlaštena karta za sva posebna 
zatvorena parkirališta koja ne spadaju u gradske zone. Isto je urađeno i za njegove suradnike, 
četvero blagajnika, ali i neka poduzeća i pravne osobe.  
Napominjemo da je ta povlastica ostavljena samo policiji i vatrogascima, a čelni ljudi parkinga 
su je zlouporabili.

Dok direktor Mo Parkinga, koji bi prvi trebao plaćati parking, nelegalnim putem dolazi do 
povlaštene karte i u cijelom gradu biva oslobođen plaćanja parkinga, građani, koji su godinama 
koristili svoje parking mjesto ispred zgrade odjednom taj isti parking moraju plaćati.
Brojni građani Mostara, među njima i pravnici, stajališta su da je to klasična uzurpacija, te su 
poslane i prve tužbe protiv Grada i poduzeća za parking, a u kojima se građani pozivaju na 
pravo služnosti, odnosno da taj parking koriste već desetljećima, a netko im ga najedanput 
naplaćuje.

Naime, građanima koji su kupci stanova u Mostaru, naplatom parkinga oduzima se pravo 
na zajedničke prostore oko zgrade. Stručne osobe su stajališta da nema uporišta za naplatu 
parking prostora oko zgrada. Pravnici su stajališta da su upravo tužbe temeljem prava služnosti 
put za građane.

Građani su izrazili nezadovoljstvo situacijom te su započeli potpisivanje online peticije s ciljem 
prikupljanja potpisa građana. Peticija će biti dostavljena vijećnicima Grada Mostara kako bi se 
zatražila izmjena Odluke o načinu organiziranja, upravljanja i korištenja javnih parkirališta u 
Gradu Mostaru tako da stanari budu oslobođeni naplate parkinga u dvorištima njihove zgrade.

PODNESENA KAZNENA PRIJAVA PROTIV 
ODGOVORNIH OSOBA U JP MOSTAR PARKING



Forum građana Tuzle od januara 2023. godine intenzivno radi na realizaciji inicijative 
simbolično nazvane „Zarobljeni zrak“. Cilj inicijative je da se kroz aktivnosti zagovaračke 
kampanje doprinese odgovornom upravljanju javnim resursima, a koje će imati pozitivne 
posljedice na zdravlje i život građana i građanki. Konkretno, misli se na javne resurse odnosno 
finansijska sredstva koje grad Tuzla dobije po osnovu zagađenja od rada Termoelektrane Tuzla. 
Analiza utroška ovih sredstava pokazuje da je u periodu od 2015. do 2022. godine od dobijenih 
oko 35 miliona KM svega 14% ili oko 5 miliona utrošeno na projekte koji doprinose smanjenju 
aerozagađenja (energetska efikasnost, toplifikacija). Ostatak novca korišten je uglavnom na 
infrastrukturne projekte koji ne doprinose smanjenju aerozagađenja ni na koji način, a tiču 
se održavanja prostorija mjesnih zajednica, projekata vodovodne i kanalizacione mreže, 
regulisanje vodotoka, nabavke opreme i slično. 

Nažalost, ovakvo trošenje je u skladu sa zakonom koji reguliše ovu oblast i čiju izmjenu Forum 
građana Tuzla traži, jer odgovorno upravljanje sredstvima podrazumijeva da sredstva koja se 
dobiju zbog zagađenja trebaju se trošiti na borbu protiv zagađenja, a ne “krpljenje” budžetskih 
rupa.  Tokom aprila u Tuzli su provedene ulične akcije i potpisivanje peticije kojom su građani 
i građanke podržali inicijativu da se sredstva dobijena od Termoelektrane Tuzla koriste samo za 
projekte koji doprinose smanjenju aerozagađenja. U kratkom roku prikupljeno je 1.703 potpisa 
uz veliko interesovanje i podršku inicijativi. Sudeći prema komentarima građana na društvenim 
mrežama aktivnost problematiziranja načina trošenja sredstava je izazvala veliku pažnju te i 
uticaj u društvu/lokalnoj zajednici. Građanima nije svejedno kada čuju na koji se način troše 
njihova sredstva. Sljedeći korak bilo je da se aktuelizira problem na Gradskom vijeću. 

Uz podršku vijećnika Omera Berbića, na osnovu materijala koji je pripremio FGT, upućena je 
inicijativa u junu da se ova tema uvrsti na dnevni red. Međutim, Gradsko vijeće nije pokazalo 
otvorenost prema ovoj temi, te nisu podržali ovu inicijativu. Tokom glasanja niko nije bio protiv, 
što ohrabruje, ali iskorišteno je suzdržano glasanje (11 „za“, 18 „suzdržanih“). Paralelno, FGT 
radi na izradi prijedloga izmjene Zakona o izdvajanju i usmjeravanju dijela Prihoda preduzeća 
ostvarenih radom termoelektrana koji će uputiti svim zastupnicima/cama i delegatima/kinjama 
u Parlamentu Federacije Bosne i Hercegovine. FGT će uz podršku građana i građanki Tuzle 
istrajati u traženju da se ovaj zahtjev ispuni, kao i da javnost bude upoznata sa svim koracima 
na tom putu. 

ZAROBLJENI ZRAK 



U proteklom periodu u sklopu projekta „Ne korupciji u zapošljavanju“ UG Demos je objavio  
tri video priče građana koji su imali negativna iskustva sa koruptivnim radnjama. Građani su 
podijelili sa javnosti negativna iskustva kojem su svjedočili  i iznijeli niz detalja. Nakon objave 
videa građani su počeli da se javljaju te je UG Demos dobio na desetine poruka i komentara 
podrške, te par svjedočanstava građana, sa molbom da ih javno ne objavljuju, iz straha od 
odmazde utjecajnih ljudi koje su , direktno ili indirektno pomenuli.

Nakon priče gospođe Ismete Osmanović, koja je iznijela niz primjera korupcije iz Javnog 
preduzeća „Komunalno“ Brčko, sa akcentom na  kršenje zakona pri zapošljavanju direktora 
navedenog preduzeća, još 2019. godine, koji nije ispunjavao uslove propisane konkursom, 
Tužilaštvo Brčko distrikta je izuzelo dokumentaciju javnog poziva raspisanog za angažovanje 
direktora na period 2023-2027. na koji se, sa istom dokumentacijom, prijavio dosadašnji 
direktor, o čijem nezakonitom angažovanju 2019.  godine je u video priči govorila gospođa 
Ismeta Osmanović, koja zbog ukazivanja na manjkavosti ima status „Zviždača“.
U proteklom periodu UG „Demos“  informisao građane o korupciji, sa akcentom na korupciju 
u zapošljavanju, sa ciljem ohrabrivanja samih građana da se uključe u borbu za društvo sa 
nižim stepenom korupcije.

Organizovane su javne tribine u centru grada koje su iskorištene da se ljudima neposredno 
objasni problem korupcije, sa konkretnim primjerima. Pored uličnih akcija organizovano je 
anketiranje građana. Rezultati ankete nesumnjivo pokazuju da su građani itekako svjesni da 
je korupcija prisutna u procesu zapošljavanja(preko 90% ispitanika), te da najveći uticaj na 
proces zapošljavanja imaju razne interesne grupe, na čelu sa političkim partijama, i to preko 
Komisija za zapošljavanje. 

NE KORUPCIJI U ZAPOŠLJAVANJU



Izdvajamo	3	najčitanije	vijesti	sa	portala	antikorupcija.info:	

»	DODIKOVa	MaRIOneTa	ILI	ReVIZOR	
KOGa	Je	ZBOG	neZaVISnOSTI	I	

PROFeSIOnaLnIH	OCJena	MRZILa	VLaDa	
FeDeRaCIJe?	–	LaGan	IZBOR	Za	KOMISIJU	

KOJa	Već	Zna	KOGa	TReBa	IZaBRaTI«

U zemlji u kojoj je pored partokratije i nefunkcionisanja 
pravne države ključni problem negativna selekcija, 
činjenica da vam se kompletna biografija sastoji 
od profesionalnih uspjeha, bez političkih funkcija 
(na kojim ste mogli pokazati svoju slijepu odanost 
partijskom vođi), je otežavajuća a ne pozitivna 
okolnost. Pogotovo za izbor na mjesta na kojim se 
odlučuje o novcu i u institucije iz kojih se očekuje 
partijsko muženje javnog novca i potencijalno 
korištenje njihovih blokada kao političkog oružja u 
očekivanom nastavku unutrašnjih sukoba u zemlji.

Početkom maja održana je prva sjednica nove vlade 
FBiH, nakon koje je premijer Nermin Nikšić izjavio da 
su članovi uprave javnih preduzeća pozvani da svoje 
mandate stave na raspolaganje, te, kako je logično da 
oni koji su u javnim preduzećima trebaju dijeliti sudbinu 
Vlade, odnosno kada završi jedna Vlada, trebaju završiti 
i uprave koje je ona imenovala. Stranačko imenovanje 
članova uprave javnih preduzeća je općepoznato i javna 
je tajna da su i prethodne uprave javnih preduzeća 
popunjavane stranački podobnim kadrovima. .

»	ODLaZaK	MInISTRICe	KOJU	SU	VOLJeLI	
STRanačKI	TaJKUnI	a	GRaĐanSKI	

aKTIVISTI	ZaSIPaLI	TUžBaMa«

Nakon 8 godina, koliko je prethodni saziv Vlade 
Federacije BiH na čelu sa Fadilom Novalićem bio na 
vlasti, imenovana je nova Vlada FBiH. Prethodna Vlada 
FBiH je poznata po brojnim aferama, kršenju zakona, 
apsurdnom postupanju, bezobraznim i neprimjerenim 
izjavama, suđenjima itd. Jedna ministrica ove vlade 
se sve vrijeme izdvajala po broju sudskih presuda 
u kojima su oborena njena rješenja. U pitanju je 
Federalna ministrica okoliša i turizma Edita Đapo, 
koja bi komotno mogla da ponese titulu ministrice sa 
najviše tužbi i izgubljenih sudskih sporova. Kao kula 
od karata, nakon što je pala prva dozvola, počele su da 
padaju i ostale.

Nastavak možete pročitati na: 
www.antikorupcija.info

Nastavak možete pročitati na: www.antikorupcija.info

Nastavak možete pročitati na: 
www.antikorupcija.info

	»OBećanO	ZaBORaVLJenO	–	nOVa	VLaDa,	aL’	„DOBRa“	STaRa	POLITIKa:	
STIžU	nOVI	I	„BOLJI“	DIReKTORI	U	JaVnIM	PReDUZećIMa«



MOnITORInG	JaVnIH	naBaVKI	PUTeM	PORTaLa	
www.pratimotendere.ba	

U ovom izvještajnom periodu osiguran je kontinuirani monitoring, te su prikupljeni podaci 
o 767 postupaka javnih nabavki (387 robe, 299 usluge, 81 radovi) i objavljeni na www.
pratimotendere.ba. Ukupna vrijednost praćenih postupaka je skoro 105 miliona KM. U 
77,50% praćenih postupaka identifikovani su korupcijski rizici, a vrijednost identifikovanih 
rizičnih nabavki je preko 81 milion KM. Sljedeće tabele prikazuju nalaze monitoringa tokom 
navedenog perioda:

PRaTIMO	TenDeRe

Više na portalu antikorupcija.info



Rezultati monitoringa ukazuju na neke trendove: 

•	 ukupan broj rizičnih nabavki smanjen je u odnosu na prethodni period sa 96% (januar-mart 
2023.) na 77,50% (april-jun 2023.). Iako je postotak rizičnih nabavki i dalje visok, posebno 
s obzirom na vrijednost (potrošenog javnog novca), može se govoriti o blagom pozitivnom 
trendu u borbi protiv korupcije u javnim nabavkama.

•	 s obzirom na nivoe rizika u javnim nabavkama, rezultati ukazuju na smanjenje broja 
visokorizičnih nabavki (red flags) u odnosu na prethodni period sa 57% (januar - mart 
2023.) na 23% (april-jun 2023.), što je dobar trend s obzirom na to da treba imati na umu da 
visok rizik podrazumijeva kršenje Zakona o javnim nabavkama te visok nivo diskriminacije 
i netransparentnosti. S druge strane, srednjerizične nabavke (žuta zastavica) porasle su sa 
39% na 54,50%. 

Navedeni statistički trendovi mogu se tumačiti kao jasan pokazatelj uspjeha monitoringa. 
Naime, smanjenje broja visokorizičnih javnih nabavki rezultat je smanjenja rizika u fazi 
planiranja postupaka nabavki ma temelju izmjena Zakona o javnim nabavkama, čije su odredbe 
takođe integrisane u algoritam portala PratimoTendere. Planiranje javnih nabavki bitno je za 
racionalno, odgovorno i transparentno trošenje sredstava, a Zakon o javnim nabavkama nalaže 
planiranje i direktnih sporazuma te nalaže javnu objavu plana javnih nabavki u roku od 30 
dana. Sve ove zakonske odredbe implementirane su u metodologiju portala PratimoTendere. 
Takođe, smanjenje broja visokorizičnih nabavki može biti rezultat smanjenja rizika u fazi 
realizacije ugovora, što novi Zakon o javnim nabavkama takođe bolje reguliše. Naime, ugovorni 
organi su, kao i u slučaju faze planiranja, dužni sve podatke o realizaciji ugovora javno objaviti 
na Portalu javnih nabavki. Osim redovnog praćenja, u ovom izvještajnom periodu fokus 
osoblja CRMA-e bio je stavljen na ovu fazu postupka javnih nabavki kroz dodatna monitoring 
istraživanja.

Ugovorni	organ	je	počeo	poštovati	Zakon	o	javnim	nabavkama

Kao što je već navedeno, u prethodnim periodima poseban fokus bio je na monitoringu 
planiranja javnih nabavki, da li su ugovorni organi donosili i objavljivali godišnje planove 
javnih nabavki. Bolnica Konjic nije imala objavljen plan javnih nabavki, čime je prekršen 
Zakon o javnim nabavkama. Nakon što je portal PratimoTendere objavio ove podatke, bolnica 
je ispravila grešku i objavila plan javnih nabavki.

Više	na	pratimotendere.ba	

Portal	PratimoTendere	–	Šampion	digitalizacije

Procjena digitalnog ekosistema u državi (DECA) pripremljena je u okviru USAID-ove aktivnosti 
Podrška praćenju i evaluaciji u Bosni i Hercegovini. Portal PratimoTendere prepoznat je kao 
jedan od tri pozitivna primjera digitalizacije u Bosni i Hercegovini u okviru DECA-e. DECA 
je predstavljena na konferenciji USAID-a održanoj 24. maja 2023. godine, na kojoj je jedan 
od panelista bio i urednik portala PratimoTendere, zajedno s predstavnicima USAID projekta 
e-Uprava, Općine Tešanj i Vlade Zeničko-dobojskog kantona.



anTIKORUPTIVne	aKTIVnOSTI	
TRanSPaRenCy	InTeRnaTIOnaL	BIH	

•	 Transparency International u BiH uputio je komentare na Nacrt izmjena Zakona o 
sprečavanju sukoba interesa koji je utvrdilo Ministarstvo uprave i lokalne samouprave 
RS gdje se mijenja samo jedan član u kojem se omogućava izabranim zvaničnicima, 
nosiocima izvršnih funkcija i savjetnicima da obavljaju dodatne funkcije u udruženjima 
koja se finansiraju javnim novcem ako za to ne primaju naknadu. Izmjene ovog zakona su 
ekspresno upućene u proceduru kada se bivši predsjednik VSTS-a i savjetnik Predsjednika 
Republike Srpske Milan Tegeltija, našao u sukobu interesa. Ovaj zakon trenutno zabranjuje 
javnim funkcionerima i njihovim savjetnicima da budu na čelu bilo kojeg udruženja koja se 
finansira iz budžeta sa više od 100.000 KM.

•	 Transparency International u BiH (TI BiH) zatražio reakciju nadležnih institucija, jer su 
HŠK Zrinjski, FK Leotar, HŠK Posušje, FK Borac Banjaluka, FK Igman i NK Široki Brijeg u 
svoje rukovodstvo imenovali javne funkcionere, ne vodeći računa o činjenici da obavljaju 
zakonom nespojive funkcije. U rukovodstvu šest fudbalskih klubova iz Premier lige Bosne i 
Hercegovine koji dobijaju značajna javna sredstva, godinama se nalaze osobe koje obavljaju 
funkcije u izvršnoj i zakonodavnoj vlasti čime direktno krše zakone o sukobu interesa.

•	 Transparency International u Bosni i Hercegovini (TI BiH) uputio je inicijativu Vladi 
Federacije BiH zbog nedopustive odluke da se iz procedure povuku dva važna antikorupcijska 
zakona čime se dodatno odugovlači ispunjavanje EU prioriteta i provođenje važnih reformi 
na polju borbe protiv korupcije. Vlada FBiH povukla je iz parlamentarne procedure brojne 
zakone koji nisu usvojeni u prethodnom mandatu a između ostalog i Prijedlog zakona 
o sprečavanju sukoba interesa u organima vlasti u FBiH kao i Prijedlog zakona o zaštitu 
zviždača u FBiH. Stoga je TI BiH pozvao Vladu FBiH da se navedene zakone hitno vrati u 
proceduru i napomenuo da će svako daljnje odlaganja imati negativne posljedice na borbu 
protiv korupcije

•	 Povodom 23. juna, Međunarodnog dana zviždača, Transparency International u Bosni i 
Hercegovini organizovao je okrugli sto „Prkos korupciji uprkos odmazdi: Kako do bolje 
zaštite zvidžača u Bosni i Hercegovini”, čiji je fokus bio na izazovima nastalim u odsustvu 
zakona u Federaciji Bosne i Hercegovine, imajući u vidu da je to jedini nivo u BiH koji nije 
do sada zakonski zaštitio prijavitelje korupcije. Pored toga, na okruglom stolu se raspravljalo 
o primjeni aktuelnih zakonskih rješenja i trenutnim praksama, ključnim problemima, kao i 
mogućim rješenjima za napredak u oblasti zaštite lica koja prijavljuju korupciju na ostalim 
nivoima u BiH.



•	 Transparency International u BiH uputio je 10 novih prijava Centralnoj izbornoj komisiji 
protiv političkih stranaka koje su zaprimale donacije od pravnih lica koja su zaključivala 
poslove sa organima izvršne vlasti vrjednije od 10.000 KM. Interesantno je da su firme koje 
su uručile donacije partijama u prošloj godini od države dobile preko 55 miliona maraka 
ugovora. Takođe od 2.000 donacija fizičkih lica 40% priloga dale su osobe koje obavljaju 
neku od javnih funkcija.

•	 Transparency International u BiH (TI BiH) i Misija OSCE-a u Bosni i Hercegovini 
organizovali su konferenciju “Promicanje etike i integriteta u političkim strankama”, na kojoj 
su prisustvovali predstavnici relevantnih međunarodnih i organizacija civilnog društva, 
političkih partija, zakonodavnih vlasti i Centralne izborne komisije BiH, a zajednički 
zaključak je kako su unutarstranačke strukture i procedure kojima se rukovode stvorile 
jedinstven politički sistem koji je doveo do krize legitimiteta državnih institucija i nedostatka 
povjerenja javnosti u demokratski proces. Imajući u vidu značaj samih stranaka i njihov 
uticaj, kao i činjenicu da je BiH država čije su institucije zarobljene interesima političkih 
lidera, neophodne su ključne promjene ka demokratizaciji političkih partija.

•	 USAID projekat E-uprave i Transparency International u Bosni i Hercegovini organizovali 
su 20. juna u Sarajevu prezentaciju novih digitalnih rješenja za transformaciju javne uprave 
koji su kreirani u okviru USAID projekta “E-uprava”. Predstavnici organizacija civilnog 
društva okupili su se kako bi se upoznali s inovativnim digitalnim sistemima koji će 
uskoro biti implementirani u oblastima javnih nabavki, inspekcijskog nadzora i izdavanja 
građevinskih dozvola.

•	 Transparency International u BiH upozorio je da novi Zakon o prekršajima protiv javnog 
reda i mira na području Kantona Sarajevo može dovesti do ozbiljnih kršenja ljudskih prava 
jer se pod krinkom borbe protiv lažnih vijesti otvara prostor za ograničenje slobode govora i 
cenzuru. Ovim zakonom proširuje se definicija javnog mjesta na internet i društvene mreže 
i uvode kazne za iznošenje ili širenje lažnih vijesti kao i za “omalovažavanje državnih organa” 
što bi uslijed proizvoljnih tumačenja moglo dovesti do suzbijanja slobode govora i vršenja 
pritisaka na građane, medije i civilno društvo koji kritički govore o radu javnog sektora.






